
დამტკიცებულია ქაუ-ს ლიბერალური განათლებისა 

და ჰუმანიტარული მეცნიერებების 
 სკოლის (ფაკულტეტის ) საბჭოს 

2014 წლის 12 თებერვლის #2 გადაწყვეტილებით
საბაკალავრო ნაშრომი და მისი შეფასების წესი

1. ზოგადი დებულებანი 
1.1. წესი აწესრიგებს ქართულ-ამერიკული უნივერსიტეტის ლიბერალური განათლებისა და ჰუმანიტარული მეცნიერებების სკოლაში (ფაკულტეტზე) საბაკალავრო ნაშრომის შესრულებისა და შეფასების პროცედურებს;  
1.2. წესის  მიზანია ხელი შეუწყოს სტუდენტს  საბაკალავრო ნაშრომის   კომპონენტის ათვისებაში,  გააცნოს მას შეფასების მეთოდები და კრიტერიუმები. 
2.
საბაკალავრო ნაშრომების დაცვის კომისია  

2.1. საბაკალავრო ნაშრომის დაცვა ხდება საფაკულტეტო კომისიაზე, რომელიც იქმნება სკოლის (ფაკულტეტის) დეკანის გადაწყვეტილებით; 

2.2. საბაკალავრო ნაშრომების დაცვის კომისია შედგება ხმის უფლების მქონე სამი წევრისაგან;

2.3. საბაკალავრო ნაშრომის შეფასება ხდება სასწავლო კურსის მსგავსად, 100 ქულიანი სისტემით. დაცვა არის საჯარო. მის მსვლელობასა და შედეგზე უნდა შედგეს საბოლოო ოქმი. დაცვა ითვალისწინებს ბაკალავრის მიერ 10 წუთიანი მოხსენებით თემის წარმოდგენას-პრეზენტაციას.
3. საბაკალავრო ნაშრომის მიზანი
3.1 საბაკალავრო  ნაშრომი  მიზნად ისახავს გამოუმუშაოს სტუდენტს კონკრეტული საკითხის ანალიზის პროცესში საჭირო მასალის მოძიების, დამუშავებისა და სათანადოდ გამოყენების უნარი.    
3.2 სწავლის შედეგები (ზოგადი და დარგობრივი):
3.2.1 ცოდნა და გაცნობიერება

· სფეროს ცოდნა, რომელიც მოიცავს თეორიებისა და პრინციპების კრიტიკულ გააზრებას;
· თეორიული ასპექტების  ცოდნა.
· სფეროს კომპლექსური საკითხების გაცნობიერება;
3.2.2 ცოდნის პრაქტიკაში გამოყენების უნარი 

· სფეროსათვის დამახასიათებელი მეთოდების გამოყენებით პრობლემების გადაჭრის უნარ–ჩვევა;

· მიღებული ცოდნის პრაქტიკაში გამოყენებისა და დამოუკიდებლად მუშაობის უნარი;

· სხვადასხვა პრაქტიკული პროექტების გაანალიზებისა და განხორციელების უნარი. 
3.2.3 დასკვნის უნარი 

· სფეროსათვის დამახასიათებელი მონაცემების შეგროვებისა და განმარტების უნარი;

· სტანდარტული და ზოგიერთი გამორჩეული მეთოდის გამოყენებით განყენებული მონაცემებისა და/ან სიტუაციების ანალიზის და მათთან დაკავშირებით   დასაბუთებული დასკვნის ჩამოყალიბების უნარი;
· საბაკალავრო ნაშრომში გამოყენებული პრაქტიკული ამოცანების შედეგების ანალიზის უნარი.
3.2.4 კომუნიკაციის უნარი 
· ქართულ და ინგლისურ ენებზე იდეების, არსებული პრობლემებისა და მათი გადაჭრის გზების შესახებ  წერილობითი ანგარიშის მომზადებისა და ინფორმაციის გადაცემის უნარი;

· თანამედროვე საინფორმაციო და საკომუნიკაციო ტექნოლოგიების გამოყენების უნარი;
· საბაკალავრო ნაშრომის პრეზენტაციის უნარი.

4.  საბაკალავრო ნაშრომის  მოცულობა:

4.1 საბაკალავრო ნაშრომის მოცულობა უნდა იყოს არანაკლებ 10 გვერდისა. ტექსტი უნდა შესრულდეს A4 ფორმატის (297(210 მმ) 80 გ/მ2 სიმკვრივის ქაღალდზე, შრიფტი - Sylfaen, ზომა 12. გვერდის ნომრების მინიმალური ზომაა - 10. ნაშრომის  ტექსტისთვის ინტერვალი არის 1.5. ტექსტი უნდა დაიბეჭდოს მხოლოდ ერთ გვერდზე. გვერდის მარცხენა მხარეს უნდა დარჩეს 30 მმ მინდორი, ხოლო დანარჩენ მხარეებზე – 20 მმ. 
4.2 საბაკალავრო ნაშრომის მოცულობა შეადგენს 6 კრედიტს, ანუ 150 საათს. საბაკალავრო ნაშრომის საათობრივი დატვირთვის გაანგარიშება ხდება მოცემული სქემის შესაბამისად:

	დატვირთვა
	საკონტაქტო
	დამოუკიდებელი

	ხელმძღვანელთან კონსულტაცია
	3*17=51 საათი 
	99  საათი


5. საბაკალავრო ნაშრომის  სტრუქტურა:

· შესავალი (საკითხის აქტუალობა);

· სავარაუდო გეგმა;
· მთავარი დასამუშავებელი საკითხი ან/და პრობლემა;
· მოსალოდნელი შედეგი;

· ლიტერატურა.

6.  საბაკალავრო ნაშრომის შეფასება:
6.1 საბაკალავრო ნაშრომის  შეფასება ხდება ხელმძღვანელის მიერ 100 ქულიანი სისტემით. საბაკალავრო ნაშრომი სტუდენტს   ჩაბარებულად ჩაეთვლება, თუ შეფასებისას დააგროვებს 51 და მეტ ქულას;
6.2 სწავლების მერვე და მეთხუთმეტე კვირას ბაკალავრი ხელმძღვანელს შუალედური შეფასებისთვის წარუდგენს  შესრულებული სამუშაოს ნაწილს. ხელმძღვანელი აფასებს 30-30 ქულით, შუალედური შეფასებების ჯამია 60 ქულა. დასკვნითი შეფასება  40 ქულაა.
6.3  პირველი შუალედური შეფასების  კრიტერიუმებია:

· საკითხის  სიახლე - 5 ქულა;

· საკითხის აქტუალობა - 5 ქულა;

· საკითხის პრაქტიკული დანიშნულება - 5 ქულა;
· ადეკვატური წყაროების მოძიება - 5 ქულა;

· წყაროთა სიახლე - 5 ქულა;

· წყაროთა სისტემატიზაცია - 5 ქულა.

6.4  მეორე შუალედური შეფასების  კრიტერიუმებია:
· გეგმის სტრუქტურა- 5 ქულა;

· თავების ფორმირება და თანმიმდევრულობა - 5 ქულა;

· საკითხის შინაარსის  წარმოჩენა - 5 ქულა;

· საკითხის ამოწურვადობა - 5 ქულა;

· ტექნიკურად გამართულად ჩამოყალიბება - 5 ქულა;

· გეგმაში მთავარი საკითხის  წარმოჩენა - 5 ქულა.

6.5 დასკვნითი შეფასების კრიტერიუმებია:

· საკითხის პრობლემურობა - 5 ქულა;

· პრობლემის წარმოჩენა - 5 ქულა;

· ნაშრომის წერისას გამოყენებული მეთოდი - 5 ქულა;

· საკითხის ანალიზის შედეგები - 5 ქულა;

· მსჯელობის თანმიმდევრულობა - 5 ქულა;

· სტუდენტის ხედვა - 5 ქულა;

· სტრუქტურა - 5 ქულა;

· საკითხის წარდგენა - 5 ქულა.
6.6 წაყენებულ მოთხოვნათა შეფასება:

· 0 - არ შეესაბამება;

· 1 - ნაწილობრივ შეესაბამება, არის არსებითი ხარვეზი;

· 2 - არსებითად შეესაბამება, არის მნიშვნელოვანი ხარვეზი;

· 3 –  შეესაბამება, არის ხარვეზი;

· 4 – მნიშვნელოვნად შეესაბამება, მცირე უზუსტობით;

· 5 - სრულყოფილად პასუხობს.

